A/A: D2. Emiliana Vicente Gonzélez (ou Presidencia do Consejo General del Trabajo

Social) e Xunta de Goberno do CGTS

De: Xunta de Goberno do Colexio Oficial de Traballo Social de Galicia (COTSG)

Asunto: Situacion de emerxencia humanitaria en Ceuta, activacion do GEIES e canles de

participacién colexial

Data: 2 de outubro de 2026

Estimada Presidencia e membros da Xunta de Goberno do Consejo General:

Diriximonos a vOs en representacion do Colexio Oficial de Traballo Social de Galicia
(COTSG) para abordar a preocupante situacion de emerxencia humanitaria que se segue
a vivir na cidade auténoma de Ceuta e a resposta que, como profesidn e organizacién

colexial, estamos a ofrecer.

En primeiro lugar, queremos agradecer o comunicado remitido no mes de agosto no que
se nos informaba dos contactos mantidos coa Secretaria de Estado de Migraciones, coa
Direccién Xeral do IMSERSO e coa Delegacién do Gobierno en Ceuta, asi como a
situacion de preactivacién do Grupo Estatal de Intervencion en Emergencias y Sociales

(GEIES) e a asignacion do Fondo de Cooperacion.

Sen embargo, tras transcorrer un tempo prudencial desde aquela comunicacién, dende
o COTSG queremos amosar a nosa preocupacion pola falla de novas actualizacidns
sobre o estado das negociacidns, a concrecion dos dispositivos de intervencion e a

efectividade do desprazamento no terreo.

Como profesionais do Traballo Social, entendemos que o noso papel institucional e
profesional diante dunha crise de dereitos humanos e de emerxencia humanitaria desta

magnitude non pode quedar nunha declaracion de intencidns nin nunha mera xestion



administrativa. A intervencion social en contextos de emerxencia require rapidez,

presenza e liderado da nosa organizacién a nivel estatal.
A este respecto, queremos trasladarvos dous aspectos fundamentais:

1. Dispoiiibilidade e voluntariado de colexiadas/os en Galicia: No COTSG estamos
a recibir de xeito continuado o interese e o ofrecemento directo de colexiadas e
colexiados dispostos/as a desprazarse como voluntarias/os ou profesionais de
apoio @ zona de emerxencia en Ceuta. Existe un compromiso ético e unha
vontade clara da colexiacidn galega para poner o seu cofiecemento e experiencia
ao servizo das persoas e institucions afectadas.

2. Ausencia de canles e protocolos de derivacién: Na actualidade atopamonos coa
dificultade de non dispofier dun medio, contacto oficial, bolsa de intervefientes
ou protocolo unificado por parte do Consejo General para canalizar estas ofertas
de axuda e voluntariado ou para cofiecer se o GEIES foi finalmente activado ou

non.

Por todo iso, desde a Xunta de Goberno do COTSG solicitamos formalmente ao Consejo

General:

e Unha actualizacion urxente sobre o estado das xestidons coa Delegacién do
Gobierno en Ceuta e o estado actual de activacion/despliegue do GEIES.

e A articulaciéon dunha canle ou protocolo claro de comunicacién entre o Consejo
General e os Colexios Autonémicos para recoller e xestionar os perfiles
profesionais que se ofrecen voluntariamente para intervir na zona ou dar apoio
técnico.

e Un posicionamento publico e institucional mais contundente e visible por parte
do Consejo General sobre a necesidade de reforzar os recursos de Traballo Social
en Ceuta, esixindo as administracions competentes a cobertura inmediata das
necesidades sociais basicas e a proteccién dos dereitos humanos das persoas

vulnerables.



Como estrutura colexial, o COTSG ponse a total disposicion do Consejo General para
colaborar na creacién deses mecanismos de coordinacién e para mobilizar os recursos
profesionais e humanos que sexan precisos. O Traballo Social debe estar onde a

vulnerabilidade e a emerxencia o requiran.

Agradecendo de anteman a vosa atencién e 4 espera da vosa resposta e convocatorias

de coordinacion, recibide un cordial saudo.
Atentamente,

Xunta de Goberno do Colexio Oficial de Traballo Social de Galicia (COTSG)



